
Почитувани колеги,
Дозволете ми најнапред да vе поздравам и да посакам на сите нас успешен работен ден. Во однос на темата за која ќе дискутирам денес, а тоа е Инструментот за претпристапна помош, на почетокот би сакала да ја искажам силната политичка волја и посветеност на Република Македонија кон остварување на ЕУ пристапната агенда, особено во врска со подготовките за искористување на ИПА. Во таа насока, би сакала да ја истакнам важноста за сопственост од страна на македонските институции врз целиот процес за ЕУ фондовите. Истата се рефлектира со зголемениот процент на национално кофинансирање врз Буџетот на Република Македонија и напорите што Владата ги презема за континуиранa надградба на административниот капацитет неопходен за градење на ИПА структурите. Владата на Република Македонија инвестира многу во ИПА процесот, кој резултира со зголемен административен капацитет за спроведување и управување со оваа помош од ЕУ. Се работи за нов инструмент кој е поврзан со многу новини и процес на едукација, за што многу ни е потребна поддршката на ЕУ институциите и Делегацијата на Европската комисија.
Процесот претставува предизвик, но и огромна обврска за македонската администрација, за да се справи со сложувалката наречена ИПА. Велам сложувалка, затоа што беше потребно основање на цела една низа на институции и нови тела во Секретаријатот за европски прашања, Министерството за финансии и ресорните министерства. Можам слободно да кажам дека сите овие институции се подготвени и дека во јануари 2009 година очекуваме поднесување на национална акредитација. Се надеваме дека внимателното разгледување на системот од страна на службите на Европската комисија, ќе резултира со национална акредитација на Компонентите 1, 3 и 4 до јуни 2009 година. Целиот овој процес налага многу средства и поддршка, како од страна на земјите членки на ЕУ, но и од страна на нашите билатерални донатори и партнери од земјите членки на ЕУ, чија поддршка е повеќе од добредојдена. Свесни сме дека ИПА е само патоказ кон структурните и кохезионите фондови кои ќе ни бидат достапни по пристапувањето кон Унијата. Структурата на инструментот ИПА во целост соодветствува со реформските, а особено со потребите за економски  развој на Република Македонија како кандидат за членство во ЕУ. Видливоста и користа на овие фондови за граѓаните на Република Македонија, согласно so искуствата на поранешните кандидати, во голема мера ќе ја надмине онаа  досегашната КАРДС програма наменета, пред се за институционален развој. Подготовките на Република Македонија за користење на инструментот ИПА од страна на земјите кандидати за членство во Европската унија, се координираат од страна на Секретаријатот за европски прашања како директен партнер на Генералниот директорат за проширување на Европската комисија, но тоа не значи дека сами ја завршивме работата. Сите институции и расположlивиот административевн капацитет беа вклучени во овој процес. 

Во насока на успешно планирање за Инструментот ИПА и оперативното програмирање, а врз основа на усвоениот Националeн Nацрт-план за подготовки за ИПА и согласно so националнаta структура за ИПА, беше вклучен целокупниот административен капацитет на Република Македонија. Повеќе институции се определени за ресорни координатори на одделните ИПА компоненти, кои во директна координација со nационалниот координатор, г. Ивица Боцевски и со Кабинетот na потпретседателот на Владата  на Република Македонија, г. Зоран Ставревски, како секторски координатор на Компонентите 3 и 4, ја реализираат подоготовката на програмскиte документи во секоја од одделните компоненти, и тоа:

· Компонента 1 во Секретаријатот за Европски прашања,
· Компонента 2 во Министерство за локална самоуправа,

· Компонента 3 во Министерство за транспорт и врски,
· Компонента 4 во Министерство за труд и социјална политика и

· Компонента 5 во Министерство за земјоделstvo, шумарство и водостопанство.
Оперативното програмирање подразбира подготовка на годишни и повеќегодишни оперативни програми, во зависност од компонентата, во која приоритетите дефинирани со повеќегодишниот индикативен програмски документ се преточуваат во конкретни приоритети и цели и се поврзуваат со конкретни мерки, преку кои ќе се реализираат тие приоритети, се разбира со финансиска поддршка од ИПА. Добар дел од проектите од ИПА 1 - Оперативната програма за 2007 година, се при крај како во судствоto, полицијаta, царинаta, даноциte, енергетикаta, реформаta на јавнаta администрација i локалнаta инфраструктура. Досегашниот систем на имплементација на ЕУ помошта, Програмата КАРДС во Република Македонија претставуваше целосен ангажман на Европската агенција за реконструкција во сите фази. Статусот на земја кандидат и можноста за користење на сите pet Компоненти на новиот ИПА од страна на Република Македонија, подразбира и соодветна промена во системот за имплементација на помошта. Тоа носи нов и децентрализиран систем за имплементација на помошта, со која Македонија ќе добие поголема вклученост во сите фази на нејзината реализација, почнувајќи од планирањето, дефинирањето на приоритетните потреби и проекти преку подготовката на проектната документација, изборот на изведувачот на проектот, па се до мониторингот на неговата реализација и подготовката на извештаите. 
Воведувањето на новиот децентрализиран систем на имплементација, ќе и овозможи на Република Македонија поблиску и посоодветно адресирање и артикулирање на сопствените приоритети и потреби, чија реализација треба да се поддржи со средства од Европската унија и тоа на два начина: 

· преку унапредување на постапките и механизмите за реализација на проектите и помошта во целина, преку целосна вклученост на компетентен домашен кадар и
· преку развојот на националните капацитети за идно користење како земја членка на структурните и кохезионите фондови на Европската унија.
Ако за сето тоа се имаат  предвид и напорите што ги прави Mакедонската влада за целосна функционалност и акредитација на таканаречената ИПА оперативна структура, тогаш навистина постои реална можност за добивање на акредитација од Брисел кон средината на наредната година, за целосно преземање на управувањето со ЕУ фондовите, спроведувањето на тендерите и исплата на парите од националните институции и Министерството за финансии.

Ви благодарам.

